    Целиноград ауданы Приречное ауылындағы №22 орта мектептің ашылғанына биыл 50 жыл толды. Елбасының мақаласы «Болашаққа бағдар: рухани жаңғыру аясында» елу жылдық мерейтой жоғарғы деңгейде аталып өтілді. Елу жылда мыңдаған түлектерді мәпелеп ұшырған орта мектеп бүгінде ауданымыздағы белді мектептердің бірі. Облыстық, аудандық олимпиадалар мен түрлі сайыстардан, спорттық жарыстардан алдыңғы қатардан көрініп жүр. 2016-2017 оқу жылы түлектеріміз ҰБТ-дан аудан бойынша ең жғарғы сапаны көрсетті. Бұл мектепте қызмет жасап жүрген қырыққа жуық ұстаздардың біліктілігінің арқасы. Оқу орнын 2011 жылдан бері басқарып келе жатқан директор Б.Б. Рақымжанқызының көрегендігі. 
   Елу жылдық мерейтойдың өтуіне ауылдық округтің әкімшілігі де зор үлес қосты. Мектеп ашылғалы қызмет еткен ардагер ұстаздар мен мектептің дамуына үлестерін қосқан жеке тұлғалар, аудандық білім бөлім басшылары мен түлектер шақырылды. Адагер ұстаздар түгелдей жиналды. Шет елде тұрып жатқан ұстаздар сәлемдерін бейне құттықтаумен жеткізді. Көптеген түлектер білім алған ордаларына құр қол келмей, рақыметтері ретінде білім беруге көмегі тиетіндей бағалы сыйлықтарымен келді. Сонымен қатар ауылымызда еңбек етіп жатқан «Есенжол Н» ЖШС мектепке, оқушылар игілігі үшін су жаңа  теннис столын алып берді. Бұның барлығы Елбасы мақаласындағы «туған жер» бағдарламасы аясында іске асырылып жатқан шаралар.

